
1. Integrantes 
 

- 4º Ed. Infantil:Karina López Campos - ​karinalopez@edu.xunta.es​ - 79334577X 

- 5º e 6º Ed. Infantil: ​Azucena Bermúdez Meijide - ​azucenabermudez@edu.xunta.es​ - 32796612S  

- 1º Ed. Primaria: ​Ariadna García Pena - ​ariadnagarcia84@gmail.com​ - 53302707T 

- 3º Ed. Primaria: Mª  Ángeles Vázquez Fernández -  ​manxos@edu.xunta.es​ - 32446230S 

- 4º Ed. Primaria: Mª Virtudes Sánchez García - ​m.virtudessanchez@edu.xunta.es​ - 33257004Q 

- 5º Ed. Primaria: Xesús Vila Núñez - ​xesusvila@gmail.com​ - 47358389D - (coordinador) 

- 6º Ed. Primaria: Mª Beatriz Moscoso López - ​beamoscoso@edu.xunta.es​ - 32774099L 

- Ed. Musical: ​Rocío Souto Louzao - ​rslouzao@edu.xunta.es​ ​- ​45861119Q 

- Ed. Física: Alejandro Varela Raña - ​alexvarela@edu.xunta.es​ - 79317471Q 

- Inglés: Eva María Millón Pintos - ​evamillon1@gmail.com​ - 44077392P 

- Relixión: Cristina Viña Pérez - ​cristina.vina@edu.xunta.es​ - 33279757E 

 

Concretamente o noso centro solicita a participación dentro do ​programa Paisaxe e Sustentabilidade  
 

2. Plan Proxecta 
O Plan Proxecta busca un avance nas dinámicas de mellora da calidade educativa a través de programas                 

externos que leven á motivación e ao traballo activo e colaborativo do alumnado e do profesorado que                 

participa neles. Deste xeito, o plan busca construír modelos de traballo que teñan un alto potencial de                 

transferibilidade tanto no centro que os impulse como no resto da comunidade educativa.  

Un dos principais obxectivos do Plan Proxecta é fixar uns criterios organizativos e metodolóxicos comúns que                

optimicen a eficacia innovadora dos programas educativos nos centros. Deste xeito a Consellería establece              

un marco xeral de colaboración entre os organismos con programas dirixidos aos centros educativos e fixa                

unha serie de eixes e liñas estratéxicas compartidas. Isto busca mellorar a integración dos programas na                

planificación anual dos centros, crear unha necesaria rede de traballo colaborativo, recoñecer o traballo e o                

esforzo desenvolvido polos docentes e divulgar as súas boas prácticas profesionais a través das canles               

dixitais da Consellería. 

 

3. Paisaxe e Sustentabilidade 

 
Trátase dun programa educativo dentro do Plan Proxecta dirixido ás distintas etapas da educación              

obrigatoria co obxectivo de ensinar a interpretar e coñecer a paisaxe onde habita o alumnado, os seus                 

elementos constitutivos, a diversidade, o valor cultural e simbólico e a importancia da súa preservación               

para acadar un territorio sustentable que preserve a diversidade e o valor natural e cultural das paisaxes. 

4. “HORTINAUTAS” 
Durante este curso imos traballar no Programa “Paisaxe e Sustentabilidade” co fin de poñer en marcha un                 

traballo colaborativo, a partir do cal o alumnado ​tome conciencia da importancia da paisaxe como elemento                

fundamental da súa vida e siga  a coidar da nosa contorna. 

As súas iniciativas irán encamiñadas a ​mellorar actitudes de cara o medio ambiente para acadar un xeito de                  

vida máis sostible, sendo ao mesmo tempo, conscientes do impacto que as nosas propias accións teñen                

sobre a paisaxe e a mesma natureza. 

“Hortinautas” busca transformar ao alumnado participante en exploradores da nosa paisaxe (natural            

e urbana) máis próxima. Nun momento no que a carreira espacial traballa por chegar a planetas nunca antes                  

explorados, o futuro no planeta Terra débese centrar na reconquista dos territorios esquilmados, axudar a               

natureza a repoboar terras contaminadas, sobreexplotadas ou erosionadas, dándolles así unha nova            

oportunidade, dando tamén esa oportunidade á humanidade para poder vivir nun ambiente máis san e               

respetuoso. En palabras de T.S. Eliot ​“non deixaremos de explorar e ao final da nosa búsqueda chegaremos                 

a onde comezamos e coñeceremos por primeira vez o lugar”​.  

Seguindo esta filosofía, en “Hortinautas” transformarémonos en astronautas do próximo para descubrir            

novos e, en moitas ocasións, minúsculos mundos descoñecidos que tan preto de nós se atopan.               

Exploraremos e redescubriremos a nosa paisaxe intentando implicar todo o posible aos que nos rodean.               

Partindo da realidade máis próxima crearemos un horto escolar facendo que novas formas da natureza               

cheguen a un espazo de sobra coñecido no centro, coa excepcionalidade de que aprenderemos a ver ese                 

espazo cos ollos de alguén que alí chega por primeira vez. Queremos chegar máis alá, saír do entorno máis                   

próximo e ​implicar a toda a Comunidade educativa e outras institucións do noso Concello. Facer chegar a                 

nosa mensaxe de que coas nosas accións, aínda sendo pequenas, podemos mellorar ou empeorar a nosa                

contorna, tentando facer unha chamada urxente ás demais persoas para que todos e todas xuntemos forzas e                 

saiamos airosas, polo noso propio ben, e poder deixar aos nosos unha herdanza dun medio san e fermoso,                  

pois cando contribuímos ao paisaxe, reclamámolo como algo noso: convertémonos en participantes activos e              

en creadores parciais da súa propia linguaxe. 

 

5. Obxectivos 
-Creación e coidado dun ​horto escolar​​ (diferentes técnicas: bancais, bancais elevados, cultivo circular...). 

- Construcción dun ​hotel de fauna auxiliar. 

- Construcción dunha ​vermicomposteira​​. 

-Valorar e coñecer a​ paisaxe natural e cultural​​ do noso centro.  

- Coñecer e construir ​ecoesferas ​​como modelo de ecosistema. 

-Coñecer e distinguir diferentes ​tipos de plantas: árbores, arbustos,... valorando os seus usos. (Semilleiro de               

landras, castañas e noces. Mesa de aromáticas. Banco de sementes... ) 

-Buscar información para ​argumentar e defender propostas ante os compañeiros e compañeiras. (Filosofía             

para nen@s) 

-Implicarse e implicar a todos os sectores da ​Comunidade Educativa​​. (Concello, ANPA, persoal non              

docente...) 

-Potenciar a ​creatividade a través de recursos que nos aporte a propia contorna natural e urbana.                

(creacións artísticas con elementos da paisaxe, TIPI de xudías...) 

-​Presentacións ​​didácticas por parte do alumnado para as aulas de menor idade sobre a importancia dos                

polinizadores. 

- Epregar o ​inglés​​ como ferramenta de comunicación e coñecer outras culturas e novo vocabulario 

-Concienciación sobre a ​contaminación​​ do medio natural e urbano. 

-A importancia do solo como elemento esquecido pero indispensable para a vida. 

-Concienciación do ​feísmo e elementos destructivos​​ da paisaxe. 

-Fomentar o uso da​ prensa​​ como ferramenta das nosas pesquisas. (Murais periodismo verde) 

-Analizar e crear ​obras audiovisuais de concienciación ecolóxica. (Videos por equipos presentando            

elementos patrimoniais ou parroquias...) 

-Coñecer e crear diferentes tipos de ​hortos ​​(bancais, mesas de cultivo, xardíns verticais, cultivos              

hidropónicos...) 

-Coñecer e aplicar ​solucións artísticas e culturais a xestión de residuos. (​​reciclar papel, museo de               

residuos singulares como trozos de teas, papeis, texturas… creacións con materiais de refugallo,             

vermicomposteiras ou composteira...​) 

-Investigar sobre a ​paisaxe sonora ​​como un elemento máis do medio. 

-Investigar sobre as paisaxes das ​nubes e paisaxes celestes ​​como axentes de influencia no medio. 

-Coñecer e aplicar técnicas da ​“Xardinería de Guerrilla” e “Arte de Guerrilla” como forma de transformar a                 

paisaxe. (Bombas de sementes, colocación de pezas artísticas en espazos públicos...) 

- Empregar a metodoloxía ​STEM e a ​“introdución á robótica” aplicada ao coñecemento e funcionamento da                

paisaxe. (Posibles experimentos: robots con materiais reciclados, experimentos con sensores, análise de            

terras, pigmentos extraidos de plantas, tintura de flores... ) 

6. Organización 
Este programa levarase a cabo durante todo o curso, a súa organización e desenvolvemento farase de xeito                 

coordinado entre todo o profesorado participante do proxecto co fin de integralo nas diferentes materias e na                 

propia vida dos alumnos e alumnas. Introduciremos ​actividades en varios idiomas​​, galego, castelán, inglés,              

para facilitar a inmersión en linguas estranxeiras no noso centro. 

Desenvolverase aproveitando ​inquedanzas do alumnado para motivalo na proposta de pequenas accións            

que procuren a mellora da nosa contorna. Este reto proponse partindo da propia iniciativa do noso alumnado                 

implicado no programa, facendo chegar as nosas dúbidas, as nosas iniciativas a todos e a todas para así                  

loitar polo noso medio ambiente dunha maneira conxunta. Pártese de actividades de sensibilización e              

ampliación de coñecementos sobre a paisaxe mediante a creación de murais, paneis...intentando motivar e              

espertar  a curiosidade do noso alumnado e​ concienciando o resto da comunidade. 
Todas as actividades propostas deben perseguir un ​impacto dentro e fóra do noso centro​​, polo que se trata                  

dun reto moi ambicioso, implicar todos os sectores do noso concello. Para iso divulgarase mediante vídeos,                

exposicións, ​conferencias do alumnado​​, onde se recollerán as súas conclusións e iniciativas. Plantéxase             

tamén a creación dun ​espazo/rincón verde na Biblioteca​​, lugar especializado na temática do medio              

ambiente en colaboración co Equipo da Biblioteca. 

A metodoloxía será ​conectivista​​, activa, baseada na resolución de problemas e no Design Thinking.              

Intentarase construir aprendizaxes significativos polo que partiremos de coñecementos previos, partindo do            

entorno e da experiencia máis próxima. 

Aínda que tratamento do proxecto será interdisciplinar terán un especial protagonismo as materias de ciencias               

e de matemáticas na que mediante metodoloxía ​STEM ​​empregaremos o proxecto para a adquisición dos               

estándares científico-matemáticos. 

Os mestres/as exercerán a función dun mero elemento dinamizador ou encauzador das ideas,             

descubrimentos e vias de avance do alumnado. Será preciso a estimulación na investigación con suxerencias               

concretas cando sexa necesario, dada pouca idade dalgúns participantes, sen deixar de que a última decisión                

sexa tomada por eles e elas e que sexan quen de atopar os seus propios resultados. 

Neste programa estará incluido de forma permanente o alumnado de ​4º ​5º e 6º Ed Infantil e os ​niveis 1º, 2º,                     
3º, 4º, 5º e 6º Ed Primaria​​. Trátase de formar dende curtas idades para seguir na súa formación en cursos                    

vindeiros, o principal obxectivo será o de aprender a convivir armónicamente co medio e de aprender a                 

satisfacer as nosas necesidades sen compromenter as das futuras xeracións​​. 
 

7. Avaliación 
Para a avaliación deste programa iremos rexistrando a súa participación e implicación no proxecto, para               

poder valorar a súa autonomía na procura de información, o traballo en grupo, as TICs. As actividades                 

realizadas recolleranse na páxina web do centro: http://www.edu.xunta.gal/centros/ceipmesonvento/ 

Farase en tres fases: 

Unha avaliación inicial ​​que farán os titores implicados a través de cuestionarios, conversas cos seus               

alumnos e alumnas  para valorar o grao de coñecemento do que partimos e parten os propios nenos e nenas. 

Unha avaliación contínua ao longo de todo o curso para saber se as actividades propostas se axustan ao                  

nivel dos nenos e nenas e aos obxectivos propostos inicialmente. 

Unha avaliación final na que se comprobarán os resultados acadados, se se cumpliron os obxectivos               

propostos no programa con preguntas como: Que aprendiches de novo neste programa? Que foi o que máis                 

che sorprendeu? Que dificultades atopástedes? Sabedes empregar as tics para a procura de información,              

elaboración de traballos, presentacións ppt/odp, vídeos, films...? Cres que respectas un pouco máis o medio               

ambiente e o lugar onde vives? … 

Ademais o proxecto estará ​inmerso na programación diaria de aula​​, polo cal tamén será avaliado tendo en                 

conta os ​estándares de aprendizaxe e as Competencias Clave acadadas​​. 
 

8. Difusión 
Ao longo do curso iremos difundindo o desenvolvemento do proxecto na plataforma ​Redeiras​, un twitter do                

centro e nun propio blog enlazado desde a propia páxina do centro. Do mesmo xeito tratarase de informar aos                   

medios de comunicación do desenvolvemento do proxecto ao longo do curso. 

